
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ

<<___>> ___________ 2011 թվական N __-Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի N 330-Ն  ԵՎ 2011 ԹՎԱԿԱՆԻ ՍԵՊՏԵՄԲԵՐԻ 22-Ի  N 1432-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանարպետության կառավարությունը որոշում է.

1. Հայաստանի Հանարպետության կառավարության 2011 թվականի մարտի 31-ի <<Հայաստանի Հանրապետությունում 2011 թվականին գարնանացան գարու սերմարտադրության զարգացման ծրագիրը հաստատելու մասին>> N 330-Ն որոշման հավելվածի 28-րդ կետում  <<ոչ պակաս քան 7 տոննա  վերադարձնելու պայմանով:>> բառերը փոխարինել <<տրված սերմացուի քանակու​թյան համար 1կգ 100 դրամ հաշվարկով գումարը վերադարձնելու պայմանով:>> բառերով:

2. Հայաստանի Հանրապետության 2011 թվականի սեպտեմբերի 22-ի <<Սերմերի գնումը թույլատրելու մասին>> N 1432-Ն որոշման`

1) 1-ին կետի 2-րդ և 3-րդ ենթակետերում <<400>> թիվը փոխարինել <<417>> թվով,
2) հավելվածի վերնագրում և աղյուսակում <<400>> թիվը փոխարինել <<417>> թվով, իսկ աղյուսակի 4-րդ <<Գեղարքունիք>> տողում <<90>> թիվը փոխարինել <<107>> թվով:
3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ
 ՎԱՐՉԱՊԵՏ





     Տ. ՍԱՐԳՍՅԱՆ

          2011 թ. __________ <<_____>>

                   Երևան

	ՀԻՄՆԱՎՈՐՈւՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի N 330-Ն  ԵՎ 2011 ԹՎԱԿԱՆԻ ՍԵՊՏԵՄԲԵՐԻ 22-Ի  N 1432-Ն ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ  ԱՆՀՐԱԺԵՇՏՈւԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	
1.Հայաստանի Հանրապետության կառավարության 2011 թվականի մարտի 31-ի N330-Ն որոշման մեջ փոփոխություն կատարելը պայմանավորված է հետևյալ հանգամանքով.

              Հայաստանի Հանրապետության կառավարության 2011 թվականի մարտի 31-ի                  N 330-Ն որոշմամբ հաստատված` Հայաստանի Հանրապետությունում 2011 թվականին գարնանացան գարու սերմարտադրության զարգացման ծրագրի 28-րդ կետի համաձայն` Հայաստանի Հանրապետության արդարադատության նախարարության քրեակատարողական վարչությանը հատկացվել է 2.2 տոննա գարնանացան գարու էլիտային վերարտադրության սերմացու` բերքահավաքից հետո ոչ պակաս քան 7 տոննա վերադարձնելու պայմանով:


Նույն ծրագրի 23-րդ կետով սահմանված է, որ հատկացված գարնանացան գարու էլիտային վերարտադրության սերմացուն` շահառուները բերքահավաքից հետո պետք է վերադարձնեն 1 կգ-ի համար 100 դրամ հաշվարկով:


Հայաստանի Հանրապետության արդարադատության նախարարության քրեակատարողական վարչության պետը  2011 թվականի հոկտեմբերի 25-ի N Ե-40/11-2948 գրությամբ առաջարկել է 7 տոննա գարի վերադարձնելու փոխարեն, վերադարձնել  գումար` համաձայն ծրագրի ընդհանուր դրույթների, 1 կգ-ի դիմաց 100 դրամ հաշվարկով:

2. Հայաստանի Հանրապետության 2011 թվականի սեպտեմբերի 22-ի <<Սերմերի գնումը թույլատրելու մասին>> N 1432-Ն որոշման մեջ փոփոխություն կատարելը պայմանավորված է հետևյալ հանգամանքով.
ՀՀ Գեղարքունիքի մարզպետը, ինչպես նաև ՀՀ մյուս մարզպետները, դիմել են ՀՀ տարածքային կառավարման նախարարություն՝ մարզերին լրացուցիչ աշնանացան ցորենի առաջին վերարտադրության սերմացու հատկացնելու խնդրանքով:

Համաձայն Հայաստանի Հանրապետության կառավարության 2011 թվականի սեպտեմբերի 22-ի N 1432-Ն որոշման՝ ՀՀ գյուղատնտեսության նախարարին հանձնարարվել է կազմակերպել աշնանացան ցորենի լրացուցիչ 400 տոննա առաջին վերարտադրության սերմացուի գնումը և համաձայն հաստատված ցանկի` տրամադրել ՀՀ մարզերին: Նշված որոշմամբ ՀՀ Գեղարքունիքի մարզին, ներկայացված 150 տոննա պահանջարկի փոխարեն, հատկացվել է 90 տոննա առաջին վերարտադրության սերմացու:

Հաշվի առնելով, որ ՀՀ Գեղարքունիքի մարզպետարանի կողմից մարզին հատկացված 90 տոննայի փոխարեն հողօգտագործողներին արդեն փաստացի բաշխվել է 107 տոննա առաջին վերարտադրության սերմացու, որն անբողջությամբ ցանվել է, անհրաժեշտություն է առաջացել ՀՀ կառավարության կողմից համապատասխան որոշում կայացնելու և կազմակերպելու <<Սերմերի գործակալություն>> ՊՈԱԿ-ի միջոցով, սահմանված կարգով 17 տոննա աշնանացան ցորենի առաջին վերարտադրության սերմացուի գնումը:


	2.
	Ընթացիկ իրավիճակը և խնդիրներ

	
	
Համաձայն Հայաստանի Հանրապետության գյուղատնտեսության նախարարին ուղղված Հայաստանի Հանրապետության արդարադատության նախարարության քրեակատարողական վարչության պետի 2011 թվականի հոկտեմբերի 10-ի N Ե40/112760 գրության, քրեակատարողական վարչության կողմից կատարված ցանքատարածությունում՝ անբարենպաստ բնակլիմայական պայմանների հետևանքով բերքատվությունը ցածր է եղել. հավաքվել է ընդամենը 5 տոննա գարու համախառն բերք, ինչի արդյունքում քրեակատարողական վարչությունը չի կարող ապահովել 7 տոննա գարու հետվերադարձը:  

ՀՀ Գեղարքունիքի մարզպետարանի կողմից, մարզին հատկացված 90 տոննայի փոխարեն, հողօգտագործողներին արդեն փաստացի բաշխվել է 107 տոննա առաջին վերարտադրության սերմացու, որն անբողջությամբ ցանվել է:


	3.
	Տվյալ բնագավառում իրականացվող քաղաքականությունը

	
	Հայաստանի Հանրապետության կառավարության կողմից հաստատվել են և Հայաստանի Հանրապետության գյուղատնտեսության նախարարության կողմից իրականացվում են <<Հայաստանի հանրապեըությունում 2011 թվականին գարնանացան գարու սերմարտադրության զարգացման>>, <<Հայաստանի հանրապեըությունում 2011 թվականին գարնանացան գարու արտադրության զարգացման>> և <<Հայաստանի Հանրապետությունում 2010-2014 թվականներին ցորենի սերմնաբուծության զարգացման>> ծրագրերը:



	4.
	Կարգավորման նպատակը և բնույթը

	
	
Հայաստանի հանրապեըությունում 2011 թվականին գարնանացան գարու սերմարտադրության զարգացման ծրագրի շրջանակներում գարու հետվերադարձի լիարժեք ապահովում և Հայաստանի Հանրապետությունում 2010-2014 թվականներին ցորենի սերմնաբուծության զարգացման ծրագրի շրջանակներում աշնանացան ցորենի առաջին վերարտադրության սերմացուների նկատմամբ պահանջարկի բավարարում:



	5.
	Նախագծի մշակման գործընթացում ներգրավված ինստիտուտները և անձինք

	
	Հայաստանի Հանրապետության կառավարության աշխատակազմ,

Հայաստանի Հանրապետության գյուղատնտեսության նախարարության աշխատակազմ:



	6.
	Ակնկալվող արդյունքը

	
	Հայաստանի հանրապեըությունում 2011 թվականին գարնանացան գարու սերմարտադրության զարգացման և Հայաստանի Հանրապետությունում 2010-2014 թվականներին ցորենի սերմնաբուծության զարգացման ծրագրերի լիարժեք իրականացում:



	7.
	Այլ տեղեկություններ

	

	ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ 

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	Նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	Նախագծի ընդունումը չի հակասում միջազգային պայմանագրերով ստանձնած պարտավորություններին:


	7.
	Այլ տեղեկություններ

	

	ՏԵՂԵԿԱՆՔ

ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի մասին իրազեկումը

	
	Նախագծի մասին հասարակությանը չի իրազեկվել:


	2.
	Հասարակության մասնակցությունը նախագծմանը և/կամ քննարկումներին

	
	Նախագծի նախագծմանը և/կամ քննարկումներին հասարակությունը մասնակցություն չի ունեցել:



	7.
	Այլ տեղեկություններ

